
FIL-QORTI 'I:AL-MAGISTRATI
BHALA QORTI TA’ GUDIKATURA KRIMINALI

MAGISTRAT DR. ANN MARIE THAKE
LL.B., Adv. LL.M., LL.D.

lllum, 1-28 ta’ Gunju 2024

[I-Pulizija
(Spettur Elliot Magro)
VS
Toussaint Azzopardi

[I-Qorti,

Rat |-imputazzjonijiet kontra Toussaint Azzopardi, iben Gerald u
Jane nee’ Bonnici, imwieled Luga nhar il-15 ta’ April, 1958 u detentur
tal-karta ta’ I-ldentita bin-numru 0351858M:

Akkuzat talli nhar it-3 ta’ Ottubru 2023 ghal habta ta’ 08:23hrs gewwa
Hal Luqa:

1.

2.

Waqt stagun maghluq ghat-tehid tal-ghasafar ha jew prova
jiehu xi ghasfur, u dan bi ksur ta’ Reg 18(1)(c) ta’ L.S. 549.42;
U aktar talli fl-istess data, hin, lok u ¢irkostanzi, kien fil-pussess
jew kellu fil-kontroll tieghu jew zamm kampjuni ta’ ghasafar,
kemm hajjin jew mejtin, jew xi parti li tista’ tingharaf jew
derivattivi ta’ xi ghasfur li mhux inkluz fl-lIskeda Il jew fl-Iskeda
[ll, u meta dak I-ghasfur ma kienx gie important legalment skont
id-disposizzjonijiet tar-reg 6(1)(a), jew gie mehud jew akkwistat
legalment fi Stat Membru jew imrobbi fil-maghlug u dan bi ksur
ta’ Reg 4(1)(e) (ii-iv) ta’ L.S. 549.42;

U aktar talli fl-istess data, hin, lok u cirkostanzi, ikkacja jew
prova jikkacja, ha jew prova jiehu ghasafar li huma protetti taht
dawn ir-regolamenti, jekk mhux skont dawn ir-regolamenti u
skont il-konduzzjonijiet ta’ kull licenzja li tinghata tahtha, u dan
bi ksur ta’ reg 4(1)(a) ta’ L.S. 549.42;

U aktar talli fl-istess data, hin, lok u &irkostanzi nasab fuq sit li
ma giex irregistrat u approvat mit-Tagsima tar-
regolamentazzjoni ghall-Ghasafar Selvaggi, u dan bi ksur ta’
regolament 12(d) ta’ L.S.549.145 u bi ksur tat-tieni proviso ta’
Reg8(2) ta’ L.S5.549.42;

U aktar talli fl-istess data, hin, lok u c¢irkostanzi, kien gieghed
jaghmel uzu minn xbieki, u dan bi ksur ta’ Reg7(1)(e) ta’
L.S.549.42.

Semghet ix-xhieda bil-gurament u rat l-atti u d-dokumenti kollha tal-
kaz;

Semghet it-trattazzjoni tal-partijiet;

Ikkonsidrat
Id-difiza tikkontendi li I-affidavits ta’ PS130 u PC544 m’ghandhomx
valur probatorju ghaliex il-gurament huwa nieges minn element
essenzjali ghall-validita tieghu, u cioe il-lok. L-artikolu 7 tal-Kapitolu 79
tal-Ligijiet ta’ Malta jipprovdi hekk:
“Kull Kummissjunarju li quddiemu jigi mehud gurament jew
maghmul affidavit bis-sahha ta’ din |-Ordinanza ghandu
jiddikjara sewwa fil-jurat jew fl-attestat il-lok u d-data li fihom
il-gurament ikun gie mehud jew l-affidavit ikun sar.”

[I-Qorti rat illi I-Kummissjunarju li quddiemu ttiehed il-gurament mill-
ufficjali imsemmija indika illi d-data ta’ meta t-tiehed il-gurament kienet
i-11 ta’ Marzu 2024, u iddikjara wkoll hekk: “Lok: E.P.U.” Jirrizulta
ghalhekk li -Kummissjunarju indika li I-gurament kien gieghed jittiehed
fl-Environmental Protection Unit. Dak |i trid tiddeciedi I-Qorti ghalhekk
huwa jekk din id-dikjarazzjoni tissodisfax il-vot tal-artikolu 7 tal-
Kapitolu 79 tal-Ligijiet ta’ Malta, jew jekk il-fatt li ma gew iddikjarati I-
ebda partikolaritajiet ohra dwar il-lok, bhal I-isem tat-triq u |-belt fejn
jinstab I-Environmental Protection Unit ifisser li hemm nieges element
essenzjali ghall-validita tal-gurament.

[I-Qorti tosserva li l-artikolu 7 tal-Kapitolu 79 tal-Ligijiet ta’ Malta ma
jaghtix definizzjoni tat-terminu ‘lok’, fis-sens illi ma jindikax bi precizjoni
ezattament xi jrid jigi indikat mill-Kummisjunarju sabiex jigi sodisfat dan
ir-rekwizit. Ghalhekk trid issir interpretazzjoni mill-Qorti, abbazi tal-
buon sens u I-logika, u peress li dawn huwa pro¢eduri penali, il-Qorti
ghandha taghti interpretazzjoni restrittiva u ssolvi kwalunke dubbju
favur l-imputat. M’hemmx dubbiju li dak li ried il-legislatur huwa li meta
jittiehed gurament fuq affidavit il-Qorti u I-partijiet ghandhom jitpoggew
fposizzjoni li jkunu jafu fejn u meta ittiehed il-gurament, dettalji dawn
li jkunu jafu awtomatikament meta xhud jixhed viva voce quddiem il-
Qorti. F'dan il-kaz jirrizulta li I-gurament fuq I-affidavit ittiehed gewwa
I-Environmental Protection Unit, li bhala dipartiment tal-Pulizija ta’
Malta, huwa ufficju statali u pubbliku. Ghalhekk fil-fehma tal-Qorti I-
indikazzjoni moghtija hija suffi¢jenti biex il-Qorti u |-partijiet jifhmu u ma
jkollhomx dubbju ragonevoli dwar fejn ittiehed il-gurament, bl-istess
mod li kieku I-gurament ittiehed fil-binja tal-Qorti ma kienx ikun hemm
bzonn li titnizzel isem it-triq u I-lokalita biex wiehed jifhem fejn ittiehed
il-gurament. Ghaldagstant il-Qorti tgis li dan l-argument m’ghandux
mis-sewwa u gieghed jigu mi¢huda.

Fir-rigward tal-mertu tal-akkuzi, il-Qorti rat illi mill-affidavit ta’ PS130 u
PC544 jirrizulta li I-imputat kien ingabad jonsob, b’zewg imnasab

attivati, bi xbiek u bl-ghasafar tal-ghana imdawwrin maghhom. Mix-
xhieda ta’ Cassie Grech imbaghad jirrizulta illi fid-data tal-akkuza I-
istagun tal-insib kien maghluq u li |-pussess tas-sitt ghasafar li gew
elevati minn PS130 u PC544 kien illegali u dan billi tlieta ma kinux
imlibbsin ¢urkett, tnejn kienu mlibbsin ¢urkett falz u ghasfur iehor kien
liebes zewq crieket, wiehed falz u iehor mhux maghluq. Ghaldagstant
I-akkuzi numru 1 sa 3, u l-akkuza numru 5 jinsabu sufficjentement
pruvati.

Fir-rigward tal-akkuza numru 4, li tirrigwarda allegat insib fuq sit mhux
registrat, il-Qorti tosserva li I-prosekuzzjoni ma ressget I-ebda prova
fir-rigward ta’ din lI-akkuza. Ghalhekk I-imputat ma jistax jinstab hati ta’
din l-akkuza minhabba nuqggas ta’ provi.

Decide

Ghal dawn il-motivi, il-Qorti, wara li rat ir-regolamenti numru 18(1)(c),
4(1)(e), 4(1)(@), 7(1)(e) u 27 tal-Legislazzjoni Sussidjarja 549.42,
tillibera lill-imputat mill-akkuza numru erbgha (4), filwaqt li ssibu hati
tal-bqgija tal-akkuzi dedotti kontra tieghu, tikkundannah ghall-hlas ta’
multa ta’ elf u mitejn ewro (€1,200) li jistghu jithallsu permezz ta’
pagamenti mensili u konsekuttivi ta’ erbghin ewro (€40), u tordna I-
konfiska tal-oggetti u I-ghasafar indikati FDOK RC3 u s-sospensjoni ta’
kull permess u licenzja relevanti mahruga taht il-Legislazzjoni
Sussidjarja 549.42 u t-Tagsima XV tal-Kodici tal-Ligijiet tal-Pulizija
ghal tliet snin.

Ann Marie Thake
Magistrat

Ylenia Spiteri
Deputat Registratur

